
Chapter 1

123১ তখন মাবুদের এই কালাম অমিত্তয়ের ছেলে ইউনুসের কাছে নাজেল হল, বললেন, ২ “ উঠ এবং সেই মহান শহর নিনেভেতে যাও এবং তার বিরুদ্ধে কথা বল, কারণ তাদের দুষ্টতা আমার সামনে উঠে এসেছে।” ৩ কিন্তু ইউনুস মাবুদের সামনে থেকে পালিয়ে তর্শীশে যাওয়ার জন্য উঠলেন। তিনি যোফ্ফাতে গিয়ে দেখলেন একটা জাহাজ তর্শীশে যাচ্ছে। তাই সে ভাড়া পরিশোধ করে মাবুদের সান্নিধ্য থেকে দূরে যাওয়ার জন্য তাদের সঙ্গে তর্শীশের জাহাজে চড়লেন।45৪ কিন্তু মাবুদ সমুদ্রের উপর একটি প্রচন্ড ঝড়ো বাতাস পাঠালেন এবং তা সমুদ্রের উপরে প্রবল ঝড় হল। শীঘ্রই দেখা গেল যে জাহাজটি ভেঙ্গে যেতে চলেছে। ৫ তখন নাবিকেরা খুব ভয় পেয়ে গেল এবং প্রত্যেকে তার নিজের মাবুদের কাছে কাঁদতে লাগল। তারা জাহাজের মালামাল সমুদ্রে ফেলে দিয়েছিল যাতে এটি হালকা হয়। কিন্তু ইউনুস জাহাজের ভিতরের অংশে নেমে গিয়েছিলেন এবং সেখানে গভীর ঘুমে মগ্ন ছিলেন।67৬ তাই ক্যাপ্টেন তার কাছে এসে তাকে বললেন, “ তুমি ঘুমিয়ে কি করছো? উঠ! তোমার মাবুদকে ডাক! হয়তো তোমার মাবুদ আমাদের লক্ষ্য করবেন এবং আমরা ধবংস হয়ে যাব না।” ৭ প্রত্যেকে একে অপরকে বলল, “এস, আমরা গুলিবাঁট করি, যাতে আমরা জানতে পারি কার দোষে আমাদের সাথে এই অমঙ্গল ঘটছে।” তাই তারা গুলি ছুড়ল এবং সেই গুলি ইউনুসের হাতে পড়ল।8910৮ তারপর তারা ইউনুসকে বলল, “বল দেখি, কার দোষে আমাদের প্রতি এই অমঙ্গল ঘটছে? তোমার পেশা কি এবং কোন জায়গা থেকে তুমি এসেছ? তুমি কোন দেশের লোক এবং তুমি কোন জাতির লোক?” ৯ ইউনুস তাদেরকে বললেন, “আমি একজন ইবরানী এবং আমি মাবুদকে ভয় করি, তিনি বেহেশতের আল্লাহ, তিনিই সমুদ্র ও শুকনো ভূমি সৃষ্টি করেছেন।” ১০ তখন সেই লোকেরা খুব ভয় পেল এবং ইউনুসকে বলল, “ এটা তুমি কি করেছ?” কারণ লোকেরা জানত যে তিনি মাবুদের সামনে থেকে পালিয়ে যাচ্ছেন, কারণ তিনি তাদের বলেছিলেন।111213১১ অতঃপর তারা ইউনুসকে বলল, “তোমার সাথে আমাদের কি করা উচিৎ যেন সমুদ্র আমাদের জন্য শান্ত হয়?” কারণ সমুদ্র তখন আরো ভয়াবহ হয়ে উঠছিল। ১২ ইউনুস তাদেরকে বললেন, “আমাকে তুলে সমুদ্রে ফেলে দাও, তাতে সমুদ্র তোমাদের জন্য শান্ত হবে, কারণ আমি জানি আমারই দোষে তোমাদের উপরে এই ভীষণ ঝড় এসেছে।” ১৩ তবুও, সেই লোকেরা জাহাজ ঘুরিয়ে ডাঙায় নিয়ে যাবার জন্য ঢেউ কাটতে চেষ্টা করল, কিন্তু তারা তা পারল না কারণ সমুদ্র তাদের বিপরীতে আরো ভয়াবহ হয়ে উঠছিল।141516১৪ তাই তারা মাবুদের কাছে চিৎকার করে বলল, “আমরা তোমার কাছে মিনতি করি, হে মাবুদ, আমরা তোমার কাছে মিনতি করি, এই ব্যক্তির প্রাণের জন্য আমাদের গুনাহগার করো না, এবং আমাদের উপরে বে-গুনাগারের রক্তের গুনাহ চাপিয়ে দিও না, কারণ তুমি, মাবুদ, ঠিক যেমনটি করেছ, এটা তোমাকে খুশি করেছে।” ১৫ তাই তারা ইউনুসকে তুলে নিয়ে সমুদ্রে ফেলে দিল, তাতে সমুদ্রের উত্তাল বন্ধ হয়ে গেল। ১৬ তখন লোকেরা মাবুদকে খুব ভয় করত। তারা মাবুদের উদ্দেশ্যে কোরবানী করল এবং মানত করল।17১৭ ইউনুসকে গিলে ফেলার জন্য মাবুদ একটা বড় মাছ ঠিক করে রেখেছিলেন, আর ইউনুস তিন দিন ও তিন রাত মাছের পেটে ছিলেন।

12১ তারপর ইউনুস মাছের পেট থেকে নিজের আল্লাহ মাবুদের কাছে মোনাজাত করলেন। ২ তিনি বললেন, “আমি আমার বিপদের জন্য মাবুদকে ডাকলাম এবং তিনি আমাকে উত্তর দিলেন; আমি শিওলের পেট থেকে সাহায্যের জন্য চিৎকার করেছিলাম! তুমি আমার ফরিয়াদ শুনলে।34৩ তুমি আমাকে সেই গভীরে, সমুদ্রের হৃদয়ে নিক্ষেপ করেছিলে, এবং স্রোত আমাকে বেষ্টন করেছিল, তোমার সমস্ত ঢেউ এবং তরঙ্গ আমার উপর দিয়ে গেছে। ৪ আমি বললাম, ’আমি তোমার চোখের সামনে থেকে বিতাড়িত হয়েছি; তবুও আমি আবার তোমার পবিত্র ইবাদতখানার দিকে তাকাব।’56৫ আমার ঘাড় পর্যন্ত জলরাশি আমাকে ঘিরে ফেলল; গভীরতা ছিল আমার চারিদিকে; সামুদ্রিক শৈবাল আমার মাথায় জড়িয়ে গেল। ৬ আমি পাহাড়ের গোড়ায় নেমে গেলাম; পৃথিবীর সমস্ত দরজা আমার জন্য একেবারে বন্ধ হয়ে গেছে। তবু তুমি আমার প্রাণকে গর্ত থেকে তুলে এনেছ, মাবুদ, তুমি অমার আল্লাহ।78৭ যখন আমার প্রাণ যায় যায় অবস্থা, আমি মাবুদকে ডাকলাম, তখন আমার মোনাজাত তোমার কাছে, তোমার পবিত্র গৃহে পৌছে গিয়েছিল। ৮ তারা অর্থহীন মাবুদের প্রতি মনোযোগ দেয় যখন তারা ওয়াদার ঈমানদারী পরিত্যাগ করে;910৯ কিন্তু আমার জন্য, শুকরিয়া-কাওয়ালী গেয়ে তোমার উদ্দেশ্যে কোরবানী দিব; আমি যা মানত করেছি তা পূর্ণ করব। নাজাত মাবুদের কাছেই!” ১০ তখন মাবুদ সেই মাছকে বললেন, আর তা ইউনুসকে শুকনো জমিতে বমি করে দিল।

123১ পরে দ্বিতীয়বার মাবুদের কালাম ইউনুসের কাছে নাজেল হল; বললেন, ২ “তুমি ওঠ, নিনেভে যাও, সেই মহানগরে, এবং আমি তোমাকে যে বার্তা দিতে আদেশ করি তা ঘোষণা কর।” ৩ তাই মাবুদের আদেশ মতো ইউনুস উঠে নিনেভে গেলেন। নিনেভ ছিল খুব বড় একটি শহর,, সেখানে একবার যেতে তিন দিন লাগত।45৪ ইউনুস নগরে প্রবেশ করতে লাগলেন এবং এক দিনের পথ চলার পরে তিনি সবাইকে ডাকলেন এবং ঘোষণা করলেন, “আর চল্লিশ দিন পরে নিনেভকে ছুড়ে ফেলা হবে।” ৫ তখন নিনেভের লোকেরা মাবুদের উপরে ঈমান আনলো এবং তারা রোজা ঘোষণা করল। তাদের মধ্যে বড়-ছোট সকলেই চট পরল।67৬ সেই খবর নিনেভের বাদশাহর কাছে পৌঁছালো। তিনি নিজের সিংহাসন থেকে উঠলেন, রাজপোশাক খুলে ফেললেন, নিজেই চট পরলেন, এবং ছাইয়ের মধ্যে বসে পড়লেন। ৭ আর তিনি ঘোষণা করলেন, ”নিনেভের মধ্যে, বাদশাহর কর্মচারী ও তার প্রধানগণ: “কোন মানুষ বা পশু, পাল বা ভেড়া, কিছুর স্বাদ নিবেন না, তারা খাবার না খাক, জল পান না করুক।89৮ কিন্তু মানুষ ও পশু উভয়েই চটের কাপড় পড়ুক এবং উচ্চস্বরে চিৎকার করে আল্লাহকে ডাকুক। প্রত্যেকে তার কুপথ থেকেে এবং তার সন্ত্রাসের কর্মকান্ড থেকে ফিরে আসুক। ৯ কে জানে? আল্লাহ হয়তো ফিরবেন এবং তার মন পরিবর্তন করবেন এবং তার প্রচন্ড ক্রোধ থেকে ফিরে আসবেন আর তাতে আমরা ধবংস হব না।”10১০ আল্লাহ তাদের কাজ দেখলেন, যে তারা তাদের কুপথ থেকে ফিরেছে। তাই তখন আল্লাহ তার শাস্তি দেওয়ার সিদ্ধান্ত পরিবর্তন করলেন যেই শাস্তির কথা তিনি তাদের বলেছিলেন, এবং তিনি তা করলেন না।

123১ কিন্তু এতে ইউনুস বিরক্ত ও ভীষণ রেগে গেলেন। ২ তাই ইউনুস মাবুদের কাছে মোনাজাত করলেন এবং বললেন, “আহ, মাবুদ, আমি যখন নিজের দেশে ফিরে এসেছিলাম তখন এই কথা কি বলিনি? এই কারণেই আমি প্রথমে কাজটা করেছিলাম এবং তর্শীশে পালানোর চেষ্টা করেছিলাম- কারণ আমি জানতাম যে তুমি করুণাময় আল্লাহ, সহানুভূতিশীল, রাগে ধীর এবং অবিচল মহব্বতে পরিপূর্ণ, এবং বিপর্যয় পাঠানোর সিদ্ধান্ত থেকে পিছিয়ে আসেন। ৩ তাই এখন হে মাবুদ, আমি তোমার কাছে মিনতি করছি, আমার কাছ থেকে আমার প্রাণ কেড়ে নাও, কারণ বেচেঁ থাকার চেয়ে মরে যাওয়া আমার জন্য ভালো।” Jonah 4:1–3 — বাংলা45৪ মাবুদ বললেন, “তুমি এত রাগ করে কি ভালো করছ?” ৫ তখন ইউনুস নগরের বাইরে গেলেন এবং নগরের পূর্ব দিকে বসে পড়লেন। সেখানে তিনি একটি আশ্রয়ের স্থান তৈরী করলেন এবং তার নীচে ছায়াতে বসলেন যেন তিনি দেখতে পারেন নগরের কি পরিণতি হয়।67৬ মাবুদ আল্লাহ একটি গাছ জন্মালেন এবং সেই গাছটি বৃদ্ধি করে ইউনুসের উপরে আনলেন যেন তার মাথার ওপরে ছায়া পড়ে ফলে তার কষ্ট থেকে যেন সে মুক্তি পায়। ইউনুস সেই গাছটি পেয়ে বড়ই আনন্দিত হলেন। ৭ কিন্তু পরদিন সূর্য ওঠার সময়ে আল্লাহ একটি পোকা নিযুক্ত করলেন। এটি গাছকে আক্রমন করে এবং গাছটি শুকিয়ে যায়।89৮ পরের দিন সকালে যখন সূর্য উঠল তখন এটি ঘটেছিল, আল্লাহ পূর্ব দিক থেকে গরম হাওয়া পাঠালেন। এছাড়াও ইউনুসের মাথায় সূর্য ঢলে পড়ল এবং তিনি অজ্ঞান হয়ে গেলেন। তখন ইউনুসের ইচ্ছে হল যে তিনি মরে যান। তিনি নিজেকে বললেন, “আমার জীবন অপেক্ষা মৃত্যুই ভালো।” ৯ তখন আল্লাহ ইউনুসকে বললেন, “তুমি গাছটির জন্য এত রাগ করে কি ভালো করছ?” তখন ইউনুস বললেন, ”এটা ভাল যে আমি রেগে আছি, এমনকি মৃত্যু পর্যন্ত।”1011১০ মাবুদ বললেন, “গাছের প্রতি তোমার সহানুভূতি ছিল, যার জন্য তুমি কোনো পরিশ্রম করনি এবং এটি বড়ও করনি। এটা এক রাতে সৃষ্টি ও এক রাতেই বিনষ্ট হল। ১১ তাই আমার ক্ষেত্রে, নীনেভের জন্য আমার সমবেদনা থাকা উচিৎ নয়, যে মহান শহর, দয়াশীল হব না? যার মধ্যে ১,২০,০০০ এরও বেশি মানুষ আছে যারা তাদের ডান হাত এবং তাদের বাম হাতের মধ্যে পার্থক্য জানে না, এবং অনেক প্রাণী?”

